
ეკოჯილდოების კონკურსი: საჯარო სკოლების გაძლიერება ცირკულარული 

ეკონომიკისთვის 

 

1/ შესავალი 

ერთობლივი პროგრამა „მწვანე, ინკლუზიური და ცირკულარული ეკონომიკა: 

ნარჩენების შემცირება და გადამუშავება მოქალაქეთა 
ჯანმრთელობისთვის“ ხორციელდება ევროკავშირისა და გაეროს ორი სააგენტოს – 

გაეროს განვითარების პროგრამის (UNDP) და გაეროს სამრეწველო განვითარების 

ორგანიზაციის (UNIDO) მიერ ავსტრიის გარემოს სააგენტოსთან (UBA) 
თანამშრომლობითა და შვედეთის ნარჩენების მართვისა და გადამუშავების სავაჭრო 

ასოციაციის (Avfall Sverige) ექსპერტული მხარდაჭერით. ერთობლივი პროგრამა მიზნად 

ისახავს ნარჩენების შემცირებასა და გადამუშავებას მწარმოებლის გაფართოებული 
ვალდებულების (მგვ) სისტემების გაძლიერების გზით, რაც ადამიანების 

ჯანმრთელობის დაცვასა და რესურსების ეფექტიან გამოყენებას შეუწყობს ხელს. 

პროექტი მხარს უჭერს საქართველოს გადასვლას უფრო მწვანე, ინკლუზიურ და 

ცირკულარულ ეკონომიკაზე. 

საქართველოში ნარჩენების მართვა კვლავ მნიშვნელოვან გამოწვევად რჩება.  შეფუთვის 

მასალების, ბატარეების, ელექტრონიკისა და სხვა პროდუქტების შეგროვების, 

დახარისხების, გადამუშავებისა და განთავსების მიმართულებით სხვადასხვა 
გამოწვევა არსებობს. ეს პროცესი მწარმოებლის გაფართოებული ვალდებულების (მგვ) 

ფარგლებში რეგულირდება. მიუხედავად იმისა, რომ ახალი ეროვნული 

კანონმდებლობა და მგვ რეგულაციები განვითარების ფაზაშია, მათი ეფექტიანი 

აღსრულება, ინფრასტრუქტურის განვითარება, დაინტერესებული მხარეების 
შესაძლებლობების გაძლიერება და საზოგადოების, განსაკუთრებით ახალგაზრდების, 

ცნობიერების ამაღლება დამატებით ყურადღებას მოითხოვს.  

პროექტის ფარგლებში განსაკუთერბული ყურადღება ეთმობა ახალგაზრდების 
ინკლუზიურ ჩართულობას. 

ეკოჯილდოების კონკურსის ფარგლებში პროგრამა მიზნად საჯარო სკოლების 

გაძლიერებას ისახავს, რათა მათ დაგეგმონ და განახორციელონ პრაქტიკული 

ინიციატივები, რომლებიც ხელს შეუწყობს ისეთი მასალების ხელახალ გამოყენებას, 
განახლებასა და დახარისხებას, როგორიცაა პლასტმასი, ქაღალდი, მუყაო, მეტალი, მინა, 

ასევე ბატარეები და ელექტრონიკა.  

პროგრამა მხარს უჭერს სკოლებს, ეკო კლუბებსა და საზოგადოებას შორის ფართო 
თანამშრომლობას. ეკოჯილდოები წარმოადგენს ფართო სტრატეგიის ნაწილს, 



რომელიც მიზნად ისახავს სამართლიანი, ინკლუზიური და ცირკულარული 

ეკონომიკის შექმნას, რაც სარგებელს მოუტანს ყველა მოქალაქეს, გააძლიერებს 
გარემოსდაცვით პასუხისმგებლობას და ხელს შეუწყობს საქართველოს კლიმატურ და 

მდგრადი განვითარების მიზნების მიღწევას. 

2/ მიზანი 

ეკოჯილდოების კონკურსის მთავარი მიზანია, გააძლიეროს და მხარი დაუჭიროს 
სკოლებს, რომლებსაც უკვე აქვთ მოქმედი ეკო კლუბი ან კონკურსის ფარგლებში 

აპირებენ შექმნას. პროგრამის ამოცანაა, ხელი შეუწყოს პრაქტიკულ, ინოვაციურ და 

ინკლუზიურ პროექტებს, რომლებიც მოსწავლეებისა და მასწავლებლების მიერ 
განხორციელდება, განავითარებს მდგრად და ცირკულარულ პრაქტიკებს, წაახალისებს 

ქცევით ცვლილებას და  საფუძველს ჩაუყრის მწარმოებლის გაფართოებული 

ვალდებულების (მგვ) ფარგლებში რეგულირებული ნარჩენების ნაკადების 

(დამატებითი ინფორმაციისთვის იხილეთ დანართი II) შემცირებასა და ხელახლა 
გამოყენებას.  

ეკოჯილდოების კონკურსი მიზნად ისახავს: 

• საქართველოს საჯარო სკოლებში არაფორმალური გარემოსდაცვითი 
განათლების ეკო კლუბების შექმნასა და გაძლიერებას – როგორც არსებული 

კლუბების, ისე კონკურსის ფარგლებში ახლად დაარსებულების 

• მოსწავლეთა მიერ განხორციელებული იმ ინიციატივების მხარდაჭერას, 
რომლებიც ხელს უწყობს შესაფუთი მასალების, ბატარეებისა და ელექტრონიკის 

ხელახალ გამოყენებას, განახლებას, დახარისხებას და გადამუშავებას 

• ინოვაციის და სოციალური ჩართულობის ხელშეწყობას, რაც უზრუნველყოფს 

ახალგაზრდების მრავალფეროვან მონაწილეობას 
• მოსწავლეთა და მასწავლებელთა უნარების განვითარებას, ცნობიერების 

ამაღლებასა და გაძლიერებას 

• საჯარო სკოლებისა და ეკოკლუბებისთვის პრაქტიკული რესურსების 
(ინვენტარი, საკანცელარიო მასალები და ა.შ.) უზრუნველყოფას ეკომეგობრული 

პროექტების განსახორციელებლად 

საჯარო სკოლების მიერ განხორციელებული აქტივობები შეიძლება მოიცავდეს 

როგორც სკოლაში ნარჩენების მარტივი აუდიტის ან კვლევის ჩატარებას და 
ცნობიერების ამაღლების კამპანიების ორგანიზებას, ასევე სკოლებში სათანადო 

დახარისხებისა და გადამუშავების კუთხეების მოწყობას. სკოლებს ასევე შეუძლიათ 

ხელი შეუწყონ პროდუქტების სასიცოცხლო ციკლის გახანგრძლივებას ისეთი 
ინიციატივებით, როგორიცაა წიგნების გაცვლა, სასკოლო მასალების შეკეთება და 

ხელახალი გამოყენება. 



მოსწავლეებსა და მასწავლებლებს შეუძლიათ განახორციელონ კრეატიული პროექტები 

ხელახალი გამოყენებისა და შეკეთების მიმართულებებით, დააორგანიზონ მგვ 
ნარჩენების შეგროვების დღეები ან ითანამშრომლონ საქართველოში მოქმედ მგვ 

ორგანიზაციებთან (დანართი II), რათა უკეთ გაიგონ, როგორ იმართება ნარჩენები 

სკოლის ფარგლებს გარეთ. 

ეკოჯილდოების ფარგლებში სასკოლო საზოგადოებებს ექნებათ შესაძლებლობა, 
მიიღონ პრაქტიკული მხარდაჭერა თავიანთი იდეების განსახორციელებლად. ეს 

შეიძლება მოიცავდეს საბაზისო ინფრასტრუქტურის (ურნები და შესანახი 

კონტეინერები), კომპოსტინგისთვის საჭირო თუ საგანმანათლებლო მასალების ასევე 
სამეცნიერო ლაბორატორიებისთვის საჭირო ინვენტარის შეძენას. რომელიც ხელს 

უწყობს ნარჩენების საჭიროების შემთხვევაში, სკოლებს შეუძლიათ შეიძინონ 

ინოვაციური ინსტრუმენტებიც, მაგალითად 3D პრინტერები შეკეთებასთან 

დაკავშირებული პროექტებისთვის. 

 

3/ ვის შეუძლია მონაწილეობა? 

ეკოჯილდოების კონკურსში მონაწილეობა შეუძლია: 

• საჯარო სკოლას, რომლსაც არ აქვს ეკო კლუბი, მაგრამ მზად არის, რომ შექმნას 

• საჯარო სკოლას, სადაც უკვე ფუნქციონირებს ეკოკლუბი  

აპლიკაციის გამოგზავნისას აუცილებელია: 

• განაცხადი წარმოდგენილი იყოს სკოლის დირექტორის ან მასწავლებლის მიერ. 

თუ განაცხადს წარმოადგენს მასწავლებელი, აპლიკაცია აუცლებლად უნდა 

იყოს ხელმოწერილი დირექტორის მიერ 

• თითოეული განაცხადი უნდა მოიცავდეს მინიმუმ ხუთი მოსწავლისგან 
შემდგარ გუნდს, თითოეული უნდა იყოს მე-9 კლასელი ან უფროსი 

• გუნდის წევრებიდან ერთ-ერთი მოსწავლე უნდა იყოს ეკოკლუბის ლიდერი 

• პრიორიტეტი მიენიჭება იმ წინადადებებს, რომლებიც ნათლად აჩვენებს 
წარმოდგენილ ინციატივებში სასკოლო საზოგადოებისა და ადგილობრივი 

თემის ჩართულობას 

• შერჩეული სკოლა ვალდებულია მოახდინოს მთელი პროცესის 

დოკუმენტირება, წარმოადგინოს წერილობითი და ფინანსური ანგარიში, ასევე 
ვიზუალური მასალა - ფოტოები, ვიდეოები 

 
 

 



4/ სააპლიკაციო პროცესი 

• განაცხადები უნდა შეივსოს შესაბამისი სააპლიკაციო ფორმის გამოყენებით 

(დანართი I). შესაძლებელია ფორმის ჩამოტვირთვა და ციფრულად შევსება, 

ასევე ამობეჭდვა, ხელით შევსება და სკანირებული ვერსიის გადმოგზავნა. 

შევსებული ფორმები (ციფრული ან დასკანერებული ვერსია) უნდა 
გამოიგზავნოს ელექტრონულ ფოსტაზე: circulareconomy.ge@undp.org 

• ფორმა აუცილებლად უნდა მოიცავდეს სასკოლო ინიციატივის აღწერას, 

მოსალოდნელ შედეგებს, ინოვაციურ ელემენტებს და გეგმას, თუ როგორ 
ჩაერთვებიან მოსწავლეები, ეკოკლუბის წევრები და მასწავლებლები 

• ელფოსტის სათაურის ველში მითითებული უნდა იყოს “ეკოჯილდოების 

კონკურსი - სკოლის დასახელება - რეგიონი” 
• განაცხადების წარდგენის საბოლოო ვადაა: 2026 წლის 15 მაისი, 18:00 საათი 

• დაგვიანებული ან არასრული განაცხადები არ განიხილება 

• გაეროს განვითარების პროგრამის წარმომადგენელი შერჩუელ სკოლებს 20 

ივნისამდე დაუკავშირდება 
 

5/ დაფინანსება და ინფორმაცია ეკოჯილდოს შესახებ 

ღია კონკურსის დაფუძველზე შეირჩევა 24 საჯარო სკოლა, რომელთაც გადაეცემათ 

ეკოჯილდოები. თითოეულ გამარჯვებულ სკოლას ეკოჯილდოს სახით გადაეცემა 
მაქსიმუმ 6000 ლარი, რომლითაც სკოლას შეუძლია შეიძინოს მის მიერ წარმოდგენილი 

საპროექტო იდეის გასახორციელებლად საჭირო აღჭურვილობა და/ან საკანცელარიო 

მასალები.  

შერჩეული სასკოლო პროექტის ფარგლებში შეძენილი თითოეული ნივთი უნდა იყოს 
პირდაპირ დაკავშირებული დამტკიცებულ პროექტის აქტივობებთან. ეკოჯილდოები 

არ დაფარავს ისეთ ნივთებსა და აქტივობებს, რომლებიც არ არის დაკავშირებული 

ცირკულარული ეკონომიკის ხელშეწყობასთან. ეკოჯილდოები არ დაფარავს 
სტიპენდიებს, ჰონორარებსა და ხელფასებს.  

ეკოჯილდოს ფარგლებში შეძენილი ყველა ნივთი დარჩება შერჩეულ სკოლას და უნდა 

გამოიყენებოდეს საგანმანათლებლო მიზნით. 

6/ შერჩევის კრიტერიუმები 

წარდგენილი წინადადებები შეფასდება ქვემოთ მოცემული კრიტერიუმების 

მიხედვით: 

• შესაბამისობა მგვ ნარჩენების ნაკადებთან: მკაფიო ფოკუსი შესაფუთი მასალების, 
ბატარეების ან ელექტრონიკის შემცირებაზე, ხელახალ გამოყენებაზე, 

განცალკევებაზე ან გადამუშავებაზე (დანართი II 

• ინოვაციურობა და ინკლუზიურობა: კრეატიული მიდგომა და მოსწავლეთა 

სხვადასხვა ჯგუფის აქტიური ჩართულობა 
• პროექტის მკაფიო შინაარსი და განხორციელების რეალური პოტენციალი: 

მკაფიოდ განსაზღვრული აქტივობები, რეალისტური გეგმა და სამიდან ექვს 

თვემდე ვადაში განხორციელებადობა გაზომვადი შედეგებით 

• მდგრადობა და განმეორების შესაძლებლობა: გრძელვადიანი დადებითი 
გავლენის პოტენციალი და სხვა სკოლებსა თუ თემებში გამეორების 

შესაძლებლობას. 

• საზოგადოების ჩართულობა: სასკოლო საზოგადოების (მოსწავლეები, 
მასწავლებლები, მშობლები) აქტიური მონაწილეობა და საჭიროების 

შემთხვევაში, თანამშრომლობა ადგილობრივ პარტნიორებთან, როგორიცაა 

სამოქალაქო საზოგადოება ან მგვ ორგანიზაციები (მგვ). 
 

7/ განხორციელების ვადები და შერჩევის შემდგომი შესაძლებლობები 

• თითოეული ეკოჯილდოს ფარგლებში დაგეგმილი აქტივობები უნდა 

დასრულდეს UNDP-სა და სკოლას შორის შეთანხმების წერილის ხელმოწერის 

დღიდან 3-დან 6 თვემდე პერიოდში 
• საბოლოო ანგარიში (ფოტოებისა და ვიდეოების ჩათვლით) უნდა წარედგინოს 

UNDP-ს განხილვისა და დამტკიცებისთვის, სასკოლო პროექტის 

დასრულებიდან არაუგვიანეს ერთი თვისა 
 
 

7.1 შერჩევის შემდგომი ქსელური თანამშრომლობა და შესაძლებლობების 

განვითარება 

24 გამარჯვებული სკოლის შერჩევის შემდეგ შეიქმნება ამ სკოლების ქსელი, რაც ხელს 

შეუწყობს გამოცდილების გაზიარებასა და თანამშრომლობას. 

• UNDP უზრუნველყოფს მიზნობრივ ტრენინგებს მასწავლებლებისა და 

მოსწავლეებისთვის მგვ ნარჩენების ნაკადების, ცირკულარული ეკონომიკის 
პრინციპებისა და პროექტის განხორციელების შესახებ, რაც მათ იდეების 

დახვეწასა და განხორციელებაში დაეხმარება 

• მოსწავლეებს ექნებათ შესაძლებლობა დაუკავშირდნენ ავსტრიელ თანატოლებს 

ონლაინ შეხვედრების საშუალებით, გამოცდილების გაზიარებისა და 
საერთაშორისო თანამშრომლობის განვითარების მიზნით  

• გამარჯვებული სკოლები მოწვეულნი იქნებიან ახალგაზრდულ ფორუმებზე, 

რომლებიც მოიცავს პრაქტიკულ სამუშაო შეხვედრებს, ტრენინგებსა და მგვ 
ორგანიზაციებთან ურთიერთობას 



 

8/ ანგარიშების წარმოდგენა 

გამარჯვებული სკოლები პასუხისმგებლები იქნებიან, წარმოადგინონ ანგარიში 
საკუთარი სასკოლო პროექტის განხორციელების შესახებ. აღნიშნული ანგარიში UNDP-

ს უნდა წარედგინოს სასკოლო პროექტის დასრულებიდან არაუგვიანეს ერთ თვეში.  

შემაჯამებელი ანგარიში უნდა მოიცავდეს: 

• განხორციელებული აქტივობების დეტალურ აღწერას  
• განხორციელებული სასკოლო პროექტის ფინანსურ ანგარიშს 

• ჩართული მოსწავლეების, მასწავლებლებისა და თემის წევრების რაოდენობას  

• პროექტის ფარგლებში მიღწეულ შედეგებს  
• ვიზუალურ მასალებს, როგორიცაა ფოტოები, ვიდეოები ან სხვა ტიპის 

დოკუმენტაცია 

• ინფორმაციას მიღებულ გამოცდილებაზე და ინიციატივის შესაძლო 

გაგრძელებაზე  

შერჩეული სკოლები ანგარიშის ნიმუშებს UNDP-სგან მიიღებენ, რათა 

უზრუნველყოფილი იყოს ანგარიშგების ერთგვაროვნება.   

წარმოდგენილი მასალები შესაძლოა გამოყენებულ იქნეს UNDP-ის მიერ 
კომუნიკაციისთვის, ცოდნის გაზიარებისა და საუკეთესო პრაქტიკების 

გავრცელებისთვის. 

 
 
 


